
Á Á śrīnṛsiṃhastōtram Á Á
śrīramākucāgrabhāsikuṅkumāṅkitōrasaṃ

tāpanāṅghrisārasaṃ sadādayāsudhārasam Á
kundaśubhraśāradāravindacandrasundaraṃ

siṃhaśailamandiraṃ nṛsiṃhadēvamāśrayē Á Á 1 Á Á
pāpapāśamōcanaṃ virōcanēndulōcanaṃ

phālalōcanādidēvasannutaṃ mahōnnatam Á
śēṣatalpaśāyinaṃ manōrathapradāyinaṃ

siṃhaśailamandiraṃ nṛsiṃhadēvamāśrayē Á Á 2 Á Á
sañcarassaṭājaṭābhirunnamēghamaṇḍalaṃ

bhairavāravāṭahāsabhēdidāmihōdaram Á
dīnalōkasādaraṃ dharābharaṃ jaṭādharaṃ

siṃhaśailamandiraṃ nṛsiṃhadēvamāśrayē Á Á 3 Á Á
śākinīpiśācighōraḍhākinībhayaṅkaraṃ

brahmarākṣasavyathā kṣayaṅkaraṃ śivaṅkaram Á
dēvatāsuhṛttamaṃ divākaraṃ sudhākaraṃ

siṃhaśailamandiraṃ nṛsiṃhadēvamāśrayē Á Á 4 Á Á
matsyakūrmakrōḍanārasiṃhavāmanākṛtiṃ

bhārgavaṃ raghūdvahaṃ pralambhagarpurāpaham Á
buddhakalkivigrahaṃ jagadvirōdhinigrahaṃ

siṃhaśailamandiraṃ nṛsiṃhadēvamāśrayē Á Á 5 Á Á



śrīnṛsiṃhastōtram

dhāruṇī vadhūmaṇī gṛhītapādapallavaṃ
nandagōṣṭravallavīsatīmanōjñavallabham Á

māyināṃ viśāradaṃ bhavāmburāśipāradaṃ
siṃhaśailamandiraṃ nṛsiṃhadēvamāśrayē Á Á 6 Á Á

mōhatāpahāriṇaṃ gadārathāṅgadhāriṇaṃ
śrīmanōvihāriṇaṃ vidēhajōrnivāriṇam Á

dānavēndravairiṇaṃ tapōdhanēṣṭakāriṇaṃ
siṃhaśailamandiraṃ nṛsiṃhadēvamāśrayē Á Á 7 Á Á

rāmasatkavipraṇītamētadaṣṭakā śivaṃ
dēvasārasaṅgrahaṃ mahōgrapātakāntakam Á

jalpitāṃ nirantaraṃ samastakāmapūrakaṃ
siṃhaśailamandiraṃ nṛsiṃhadēvamāśrayē Á Á 8 Á Á

Á Á iti śrīnṛsiṃhastōtraṃ samāptam Á Á

